
Indicadores económicos (ISGA) e 
orzamento de explotación
Presento a apk “cowsulting simulador”, unha aplicación para calcular 
os gastos e os ingresos da nosa granxa de leite, coa cal poderemos 
realizar de forma sinxela un orzamento que faga o noso negocio viable 
e, se o resultado é negativo, poder propoñer outros que nos leven a 
resultados positivos.

INTRODUCIÓN

Noutro artigo (Vaca Pinta, 5, 
agosto 2018, 126-136) fala-
mos sobre a importancia de 

coñecer os custos de alimentación e 
de que para iso é fundamental saber 
o custo das forraxes, algo que non 
pode ocorrer se non coñecemos os 
quilos de forraxe cultivados (Play 
Store: “cowsulting cubicasilos”). 
Para cada tipo de actividade econó-
mica hai indicadores que explican 
mellor que outros a rendibilidade 
do proceso produtivo. Se tivese que 
elixir o que mellor explica a rendi-
bilidade dunha granxa de vacas de 
leite, quedaríame con ISGA (ingresos 
sobre gastos de alimentación, Play 
Store: “cowsulting simulador”).

Definiamos ISGA como o que nos 
queda para pagar todos os gastos 
que “non son de alimentación” e po-
démolo expresar como euros/vaca e 
día ou en porcentaxe.

 Lembremos un exemplo:
Necesitamos o prezo ao que co-

bramos o litro de leite e a produción 
por vaca lactante e día; por exemplo: 
produción por vaca lactante e día: 32 
litros; prezo do litro de leite: 0,31 €.

Como se calcula?
•	 Ingresos por vaca e día: 32 litros  

* 0,31 €/litro = 9,92 €/vaca/día
•	 Ingresos sobre gastos de alimenta-

ción (ISGA): 9,92-5,38 = 4,54 € por 
vaca e día que me quedan para pa-
gar todo o que “non é alimentación”.

•	 ISGA en porcentaxe: 4,54/9,92 
= 45,76 % ou, dito doutra forma, 
quédame o 45,76 % do que me pa-
gan de leite por vaca e día para pa-
gar todo o que non é alimentación.

Soamente ese dato é moi intere-
sante xa que, se nos quedase un 40 %  
ou menos dos ingresos para pagar o 
que non é alimentación, é moi difícil 
que nos saian as contas; o 45 % ou 
máis sería o ideal.

Ás veces, os indicadores e os ra-
tios económicos son moi útiles, pero 
son difíciles de entender e de facer 
o seu seguimento: apancamento fi-
nanceiro, ratio de liquidez, marxe 
bruta… Todos eles requiren que o 
gandeiro estea inmerso nun progra-
ma de xestión económica, algo que 
non adoita suceder. Se buscamos en 
Google a frase “xestión económica 
vacún de leite” aparecen 345.000 
entradas, mentres que se buscamos 
“xestión económica porcino” apare-
cen 2.900.000.

As iniciativas de xestión de custos 
máis coñecidas, como Rengrati (15 
granxas tipo), IFCN…, engloban un 
número moi reducido de granxas, 
se as comparamos coas existentes, 
polo que é moi difícil que expliquen 
a realidade, xa que as granxas máis 
interesadas en facer xestión tamén 
adoitan ser as que presentan mello-
res resultados, pois entran no círculo 
de mellora continua que supón facer 
xestión con base en obxectivos. Iso 
fai que ISGA sexa un indicador de 
máis fácil uso.

Dito doutra forma, se non con-
seguimos ter interese en calcular o 
noso ISGA, estamos moi lonxe de 
que nos interese facer xestión con 
base en obxectivos.

Lembremos que para conseguir o 
ISGA do mes actual só necesitamos 
tres datos:
•	prezo do leite
•	media de produción por vaca lactante
•	 custo de alimentación por vaca  

e día

Gastos de alimentación por vaca lactante e día*  
•	 1,47+0,462+3,45=5,38 €
•	 30 kg silo millo *0,049 €/kg = 1,47 €
•	 11 kg silo herba *0,042 €/kg = 0,462 €
•	 11 kg penso *0,314 €/kg = 3,45 € 
 
*Os custos por quilo son só un exemplo 

Manuel Fernández
Webmaster de www.cowsulting.com 

Prezo do leite
Vén na factura e existe sempre.

Media de produción por 
vaca lactante
Aquí xa comeza a haber algún pro-
blema, posto que necesitamos dous 
datos para calcular a media: leite 
producido no mes e número medio 
de vacas en produción.

1. Leite producido no mes
Parece fácil, xa que o leite total en-

tregado á industria vén en factura.
Agora ben, lembremos que tamén:

•	 	lles damos leite de vaca aos xatos 
cando non usamos leite artificial,

•	 	descartamos leite por tratamentos 
de mamite e outros tratamentos,

•	 	ás veces usamos leite para auto-
consumo,

•	 	en ocasións venderlles leite a 
outros clientes fóra da propia in-
dustria (queixería…).
Aínda que é verdade que a maio-

ría do leite entregado se reflicte na 
factura, ás veces hai desviacións que 
poden cambiar a media ata nun litro.

2. N.º medio de vacas en produción
Evidentemente, o número de vacas 

en produción e o de vacas secas son 
dinámicos, pero é suficiente con cal-
cular o número de vacas en produ-
ción nun momento dado do mes. Por 
tanto, a produción media real póde-
se simplificar utilizando o número de 
litros entregados á industria dividido 
polo número de vacas en produción 
no informe de control leiteiro.

Pódese simplificar máis aínda 
usando directamente a media de 
control leiteiro se asumimos que re-
presenta a media que había o día do 
control no canto de ao longo de todo 
o mes, sempre tendo en conta que 
afecta se o control é de mañá ou de 
tarde (sempre será mellor que non 
facer nada).

Custo de alimentación por vaca e día
Este parece o punto máis complica-
do, xa que non se lle presta a aten-
ción suficiente, aínda que hai situa-
cións nas que non o é tanto.

Formas de poñelo en funcionamento:
1. Se a granxa distribúe a comida 

a través dunha cuma, seguro que o 
seu software pode informar dos qui-
los totais descargados de cada ingre-
diente da ración cada mes. Témome 

que neste caso tamén nos vai facer 
falta o custo unitario das forraxes 
e as granxas que non cubicaron os 
seus silos cando cultivaron non van 
poder dispor dese dato.

2. Se dispoñemos dun carro uni-
feed propio e o panel desagrega a 
descarga total por ingrediente (o tí-
pico tícket de carro), podemos gra-
var ese dato (xunto co número de ra-
cións e de animais, que non sempre 
coinciden, así como unha estimación 
das sobras) e gravalo nalgún sopor-
te para logo levar un seguimento. 
A ferramenta gratuíta para móbil  
“cowsulting nutrición” fai o segui-
mento real do rendemento da ración 
e do ISGA diario e medio para cada 
ración (máis información en https://
vacapinta.com). O esforzo de encher 
os datos pode sumar cinco minutos 
ao día.

Vexamos uns pantallazos da apk:

  

A continuación, podemos ver al-
gunhas gráficas máis completas, que 
se visualizan en Internet:

3. Se dispoñemos dun carro  
unifeed propio e o panel só informa 
do total descargado, nese caso con-
sideraremos un único alimento que 
se descarga e podemos facer o mes-
mo seguimento (anotando tamén 
racións, animais e sobras). Neste 

caso perdemos o detalle de posi-
bles variacións na ración baseadas 
nas variacións dos seus compoñen-
tes. Válenos a mesma ferramenta  
“cowsulting nutrición”.

4. Se queremos simplificalo de 
todo, valoramos a ración teórica que 
nos entrega o nutrólogo e supoñemos 
que é a que se descarga, avaliando 
o penso a prezo real e as forraxes a 
un prezo de mercado razoable e te-
remos un gasto de alimentación por 
vaca e día, que podemos combinar 
co prezo da factura e co total de li-
tros entregados nesta, dividido polas 
vacas en lactación que teñamos o día 
que o calculamos.
Por tanto, en calquera suposto po-
demos calcular con maior ou menor 
precisión o noso ISGA. O interese de 
coñecer o noso ISGA mensual debe-
ría ser suficiente, pero, se non o é, 
podemos lembrar o seguinte:
•	Se supera o 45 %, saberemos que 

o noso resultado non é tan malo.
•	Se conseguimos poñelo en común 

con outros gandeiros, poderemos 
saber se o noso dato é mellor ou 
peor que a media; mesmo pode-
remos saber a media do grupo. Se 
estamos por debaixo dela, sabe-
mos que deberemos esforzarnos 
en mellorar resultados (se outro o 
fai mellor, por que non o vou poder 
facer eu?).

•	Poderiamos comparar a nosa si-
tuación actual e a do noso grupo 
cun ISGA proxectado.
Nese sentido podemos baixarnos 

do Play Store a apk “cowsulting 
simulador” e xogar con diferen-
tes posibilidades, ou baixar a apk  
“cowsulting nutrición” e traballar 
con datos reais:

SIMULADOR ISGA

Facendo 33 litros e cobrando o lei-
te a 300 euros/tonelada cun custo de 
alimentación por vaca e día de 5,5 
euros conseguimos o 44,4 % de ISGA 

 ÁS VECES, OS INDICADORES E os ratios ECONÓMICOS 
SON MOI ÚLTILES, PERO SON DIFÍCILES DE ENTENDER E DE 
FACER O SEU SEGUIMENTO

 UN DOS GASTOS “FÓRA DE 
ALIMENTACIÓN” QUE MÁIS 
SUMA É O DE PERSOAL 

pero, como vemos na táboa, con 30 
litros e os mesmos custos estariamos 
nun 38, 89 % (é moi difícil que nos 
vaia ben). Calquera combinación que 
vemos en vermello está por riba do 
43 % e pode ser aceptable (mellor 
sería un 45 %).

En cambio, fixádevos que teriamos 
un resultado moi parecido se a com-
binación fose a seguinte:

Isto quere dicir que con maior 
prezo e maior custo de alimentación 
teriamos un resultado moi parecido 
(pero se baixásemos a 30 litros, xa 
entrariamos na zona de perigo):

O simulador está estruturado en 
varios bloques moi sinxelos de en-
tender:
1.		 datos xerais
2.		 ingresos
3.		 gastos de alimentación
4.		 outros gastos variables (non de 

alimentación)
5.		 gastos fixos

En todos eles aparecen diversas  
columnas:
•	Referencia: representa uns valores 

por defecto (inventados polo autor) 
que poidan ser razoables (o núme-
ro de animais cámbiase automati-
camente)

•	Orzamento: o recadro está en 
branco, por defecto carga o valor 
de referencia e, se se pon outro, fai 
coma se todos os valores fosen os 
de referencia menos ese.

•	Dif: infórmanos da diferenza en 
euros (en positivo ou negativo) que 
supón o cambio que fixemos no re-
cadro “orzamento”.

•	PEQ: representa o punto de equi-
librio, é dicir, que valor habería 
que poñer no recadro “orzamen-
to” para que o beneficio total (in-
gresos-gastos) sexa igual a cero.  

Ración Ingrediente €/t kg mes Vacas kg/v (t) kg/v(r) Desv

LACTACIÓN PENSO 279 9.486 37 9,7 9,6 0,1
LACTACIÓN SILO HERBA 49 9.411 37 9,3 9,5 -0,2
LACTACIÓN SILO MILLO 58 31.306 37 30,9 31,6 -0,7

Custo alimentación vaca/día: 5 €

Facendo 33 litros e cobrando o 
leite a 320 euros/tonelada cun custo 
de alimentación por vaca e día de 
5,9 euros conseguimos o 44,13 % 
de ISGA, é dicir, o mesmo resultado 
que antes.

Se interpretamos a gráfica en li-
ñas horizontais, podemos ver que 
para unha produción de 30 litros e 
un custo de 5,9 por vaca e día nece-
sitariamos un prezo de, polo menos, 
350 ou 355 para poder ter un ISGA 
superior ao 43-44 %. Logo teremos 
que baixar custos de alimentación.

Por tanto, o prezo determina en 
gran medida a nosa combinación 
produción/custo ideal.

SIMULADOR ECONÓMICO COWSULTING
O verdadeiro interese da xestión 
económica é conseguir chegar a un 
orzamento que faga a nosa granxa 
viable e, se non se cumpre, ter a in-
formación de por que non se cum-
priu (esta información en si é a máis 
importante). Para os que teñan inte-
rese en simular situacións reais po-
den usar a parte do simulador ISGA 
que se abre ao pulsar o botón “Ir a 
simulador”.

Composición da fórmula

Cod. Materia prima
Fresco Seco Euros

Cant.  % Cant.  % Total Ud

664 SILO MILLO 25.000 51,02 8.850 40,65 1.225 0,049
663 SILO HERBA 14.000 28,57 4.060 18,65 0,700 0,050
665 PENSO 10.000 20,41 8.862 40,70 3.200 0,320

49.000 21.772 5.125 0,105

Aparecen só en número de vacas, 
produción diaria, prezo da venda e 
custo de materia seca en ración de 
vacas de leite.

Datos xerais 

Coa estrutura de gastos da colum-
na referencia, neste exemplo infór-
manos do seguinte:
•	necesitariamos muxir 111 vacas 

(produción = 30; prezo = 300)
•	ou producir 31 litros no canto de 

30 (vacas = 100; prezo = 300)
•	ou cobrar o leite a 310 (vacas = 

100; produción = 30)

Ingresos

Representan os ingresos “non 
de leite”:
•	vacas desvelladas que van ao ma-

tadoiro
•	prezo da venda dos xatos que se 

venden (media de machos e femias)

Fixádevos que cobrar as vacas a 
750 euros/vaca no canto de a 600, 
ou os xatos a 90 euros/xato no canto 
de a 75, supón un incremento (co-
lumna Dif) de 3.898 euros/ano e de 
1.500 euros/ano respectivamente.

Gastos de alimentación

Esta partida é unha das máis im-
portantes. Coma sempre, tentamos 
desagregar os gastos en importe uni-
tario e número de unidades; por iso:
•	vacas de leite: kg materia seca x 

custo por quilo de materia seca… 
22*0,23 = 5,06 euros/vaca/día

•	vacas secas: kg materia seca x 
custo por quilo de materia seca… 
1*0,16 = 1,76 euros/vaca/día.
De momento xa nos informa de 

que o PEQ (punto de equilibrio) esta-
ría se o custo por tonelada de mate-
ria seca en vacas de leite estivese en 
216, é dicir, 22*0,216 = 4,75 euros/
vaca/día.

Fixádevos que se poñemos 216 na 
columna “orzamento” infórmanos de 
que Dif (€) = 9.668, aumentariamos 
os ingresos 9.668 euros/ano e conse-
guiriamos non perder diñeiro.

Outro dato moi importante que 
ás veces non se coñece ben é a por-
centaxe de vacas secas no rabaño 
(reflexo do rendemento reprodutivo 
na granxa).

Se ao longo do ano temos un 14 % 
de vacas secas, teremos menos pro-
dución que se temos un 11 %, é dicir, 
hai un 3 % máis de vacas dando leite.

Canto nos supón economicamen-
te isto?

Como vedes, poñendo 11 na cela 
“orzamento” vemos que Dif = 6.242, 
é dicir, aumentamos os ingresos 
anuais en 6.242 euros. 

Outros gastos variables (non de 
alimentación)

No noso simulador consideramos 
a recría como un gasto, aínda que 
sabemos que non o é. Cando recria-
mos xatas estamos a xerar “traballos 
para o noso inmobilizado”. Suponse 
que poderiamos mercar xovencas 
a piques de parir, pero decidimos 
recrialas, co cal sacamos diñeiro 
da hucha ata que a xovenca pare e 
nese momento deberiamos conside-

rar como ingreso o que nos custou 
recriala e, doutra banda, empezar a 
amortizala desde ese custo.

Cada vez que tento explicar este 
aspecto, a xente acaba confundín-
dose, así que no simulador o asumo 
coma un gasto para que se entenda 
como o diñeiro que sae e entra do 
peto máis que como unha verdadeira 
conta de resultados.

Por tanto, resumímolo nun cus-
to por xovenca ao primeiro parto e 
unha porcentaxe de reposición que 
nos permitirá calcular o fluxo de gas-
to por ese concepto.

Observade como baixar o cus-
to de reposición e a porcen-
taxe de reposición inflúe su-
mando 2.200 euros e 4.120 
euros anuais, respectivamente. 

Gastos fixos
É a última partida na que nos fixa-
mos. Os datos son facilmente contro-
lables, polo menos na teoría. 

Persoal
Uns dos gastos “fóra de alimenta-
ción” que máis suma é o gasto de 
persoal. Parecería fácil de calcular, 
bastaría con sumar as nóminas. Con 
todo, hai pequenos matices que o 
complican, xa que non sabemos as 
horas que traballamos e, ademais, 
non adoitamos valorar o traballo 
non remunerado.

Quizais facéndonos unhas peque-
nas preguntas nos axudaría a racio-
nalizar o custo: 

 AÍNDA QUE É VERDADE QUE A MAIORÍA DO LEITE ENTREGADO 
SE REFLICTE NA FACTURA, ÁS VECES HAI DESVIACIÓNS QUE 
PODEN CAMBIAR A MEDIA ATA UN LITRO

Número de vacas medio (*) 100

Horas de alimentación de vacas (día) 2

Horas de reprodución (semanal) 0,5

Horas para tratamentos diarios 1

Horas de muxido por muxido 4

Horas de limpeza da sala de muxido 1

Horas para preparar camas (semanal) 14

Horas de mantemento (semanal) 3

Horas en quitar esterco (mensual) 3

Horas de coidado de xatos (día) 1

Horas de coidado de recría (día) 1

Horas de oficina (semanal) 1

Horas ao ano 2.826

Traballo

Días laborables de traballo ao ano 219

Horas de traballo ao día 12,90

N.º de UTH  

(8 horas/día con 1 mes de vacacións) 1,6

Persoal suficiente?

Custo medio do persoal 1.890 €

Custo medio da UTH 2.343 €

Custo medio da hora traballada 1,34 €

Con estes datos podemos saber ta-
mén a repartición de tarefas do noso 
posto de traballo:

Horas de alimentación
Horas de reprodución
Horas de tratamentos diarios
Horas día para facer cama
Horas día para reparacións

Horas día para esterco
Horas día aos xatos
Horas día á recría
Horas día limpeza de sala
Horas de muxido

Coñecer os gastos de alimentación 
de vacas de leite e os gastos de per-
soal pode supor o 70 % dos custos. 
Xa imos avanzando, total só nos que-
da o 30 % e estes si que adoitan estar 
en factura.

RESULTADOS
O resumo de toda a simulación  
podémolo ver modificando celas ata 
que o simulador nos avisa dun resul-
tado positivo: 

No canto de negativo:

Vexamos unha simulación completa:

 

Podedes ver de que maneira in-
flúen cada un dos cambios realiza-
dos e a marxe total é agora positiva 
(4.643 euros/ano):

Os resultados vémolos de forma 
sinxela facendo clic no triángulo da 
dereita onde despregamos:

O resultado x1.000 euros da refe-
rencia e do orzamento realizado (con 
este gañamos 5.000 euros respecto 
da referencia -19.000).

O mesmo por litro:

ou por vaca:

Para finalizar, o simulador pode 
volver pasar os seus datos ás tá-
boas da parte ISGA mediante o bo-
tón “Ver táboa”:

 

Neste caso o simulador ISGA cár-
gase cos datos que creamos co simu-
lador de custos:

O noso ISGA é
•	 ingresos => 33*0,305=10,06
•	gastos fóra alimentación => 10,06-

5,1 = 4,96
•	 ISGA 4,96/10,06= 49,35 % 

 SE NON CONSEGUIMOS TER 
INTERESE EN CALCULAR O 
NOSO ISGA, ESTAMOS MOI 
LONXE DE QUE NOS INTERESE 
FACER XESTIÓN CON BASE EN 
OBXECTIVOS 

As conclusións de ter o dato dos 
custos totais por vaca e día son va-
liosísimas.

No simulador de custos simularamos 
unha situación cos datos de arriba.

En primeiro lugar, podemos calcu-
lar o “custo de alimentación limiar”, 
é dicir, se quitamos os ingresos totais 
por vaca e día (33*0,305=10,06). Os 
gastos que non son de alimentación 
(neste caso 8,7-5,1=3,6) permíten-
nos saber o que podemos gastar 
como máximo en alimentación por 
vaca e día (inclúe alimentación de 
vacas secas+vacas leite):

Ingresos (vaca/día) - gastos (non de alimentación) = 
gastos (máximo) de alimentación

10,06-3,6 = 6,46 euros por vaca e día

Con base nesa información pode-
mos montar unha táboa parecida á 
de ISGA, na cal podemos calcular 
que gastos máximos de alimenta-
ción permítennos os nosos gastos 
que non son de alimentación. Canto 
máis altos (en porcentaxe) sexan es-
tes, máis marxe teremos no custo de 
alimentación.

Por último, permítenos traballar 
o limiar de rendibilidade da nosa 
granxa, para o cal necesitamos os 
seguintes datos:
•	 custos fixos totais
•	custos variables por litro de leite
•	prezo por litro de leite.

Neste caso simulámolos coa apli-
cación, polo que podemos estudar as 
seguintes conclusións:

Como o resultado é positivo, dime 
que necesitaría:
•	un prezo limiar de 296 (non canto 

de 305), 
•	ou reducir os custos variables en 

-0,009 €/l t (0,199 vs. 0,19), 
•	ou reducir os custos fixos totais a 

121.895,4 € .
O número de litros/ano necesa-

rios é de 973.913,04 (equivalente 
a ingresar 297.043,48 €/ano). Esta 
conclusión permítenos unha táboa 
sinxela, coa cal se extraen os seguin-
tes datos:

Como repercutiría aumentar des-
de o punto de equilibrio:
•	 	número de vacas (subindo de 92 

a 101 vacas en muxido gañaria-
mos 11.200 euros máis ao ano)

•	 subindo a produción de 27 (pun-
to de equilibrio) a 32 gañariamos 
22.400 euros máis ao ano)

Esta información graficamente ve-
ríase do seguinte modo:

Aquí dámonos de conta de que o 
punto onde se cortan ingresos e cus-
tos totais é o punto de equilibrio. 

Vemos tamén que ao aumentar 
os ingresos totais o V que se forma 
(en laranxa) non é moi aberto, o 
que quere dicir que o beneficio (di-
ferenza entre liña verde e azul) non 
aumenta proporcionalmente dema-
siado ao facelo os ingresos. É unha 
característica da produción láctea, 
depende moito do prezo de venda, 
como xa sabemos.

CONCLUSIÓNS 
•	A xestión con base en orzamentos 

é moi importante para saber o re-
sultado do noso proceso produti-
vo (sen subvencións) e é utilizado 
pola maioría dos empresarios nos 
seus proxectos profesionais.

•	O simulador “cowsulting simula-
dor”, que se pode baixar de forma 
gratuíta do Play Store (Android), 
pode axudar a reflectir situacións, 
xa sexa desde o punto de vista do 
ISGA (sinxelo) como desde o punto 
de vista dunha simulación comple-
ta (simulador económico).

•	O uso desta formulación den-
tro dun programa de xestión  
(cowsulting.com) permitiría reali-
zar simulacións cos nosos propios 
datos reais e cuestionarnos orza-
mentos que nos leven a resultados 
positivos (independentemente das 
subvencións).

•	Por tanto, o simulador tan só 
pretende achegarlle un punto de 
vista máis ao sector por parte  
do autor. 

 COÑECER OS GASTOS DE 
ALIMENTACIÓN DE VACAS DE 
LEITE E OS DE PERSOAL PODE 
SUPOÑER O 70 % DOS CUSTOS

